
Shri Bhadrakali Ashtottara ShatanAma Stotram

શ્રીભદ્રકાલ્યષ્ટોત્તરશતનામસ્તોત્રમ્

શ્રીનન્દિકેશ્વર ઉવાચ -

ભદ્રકાલી કામરૂપા મહાવિદ્યા યશસ્વિની ।
મહાશ્રયા મહાભાગા દક્ષયાગવિભેદિની॥ ૧॥
રુદ્રકોપસમુદ્ભૂતા ભદ્રા મુદ્રા શિવઙ્કરી ।
ચન્દ્રિકા ચન્દ્રવદના રોષતામ્રાક્ષશોભિની॥ ૨॥
ઇન્દ્રાદિદમની શાન્તા ચન્દ્રલેખાવિભૂષિતા ।
ભક્તાર્તિહારિણી   મુક્તા ચણ્ડિકાનન્દદાયિની॥ ૩॥
સૌદામિની સુધામૂર્તિઃ   દિવ્યાલઙ્કારભૂષિતા ।
સુવાસિની સુનાસા ચ ત્રિકાલજ્ઞા ધુરન્ધરા॥ ૪॥
સર્વજ્ઞા સર્વલોકેશી દેવયોનિરયોનિજા ।
નિર્ગુણા નિરહઙ્કારા લોકકલ્યાણકારિણી॥ ૫॥
સર્વલોકપ્રિયા ગૌરી સર્વગર્વવિમર્દિની   ।
તેજોવતી મહામાતા કોટિસૂર્યસમપ્રભા॥ ૬॥
વીરભદ્રકૃતાનન્દભોગિની વીરસેવિતા ।
નારદાદિમુનિસ્તુત્યા નિત્યા સત્યા તપસ્વિની॥ ૭॥
જ્ઞાનરૂપા કલાતીતા ભક્તાભીષ્ટફલપ્રદા ।
કૈલાસનિલયા શુભ્રા ક્ષમા શ્રીઃ સર્વમઙ્ગલા ॥ ૮॥
સિદ્ધવિદ્યા મહાશક્તિઃ કામિની પદ્મલોચના॥
દેવપ્રિયા દૈત્યહન્ત્રી દક્ષગર્વાપહારિણી॥ ૯॥
શિવશાસનકર્ત્રી ચ શૈવાનન્દવિધાયિની ।
ભવપાશનિહન્ત્રી ચ સવનાઙ્ગસુકારિણી ॥ ૧૦॥
લમ્બોદરી મહાકાલી ભીષણાસ્યા સુરેશ્વરી ।

મહાનિદ્રા યોગનિદ્રા પ્રજ્ઞા વાર્તા ક્રિયાવતી॥ ૧૧॥
પુત્રપૌત્રપ્રદા સાધ્વી સેનાયુદ્ધસુકાઙ્ક્ષિણી॥૧૨॥ (missing line)

ઇચ્છા ભગવતી માયા દુર્ગા નીલા મનોગતિઃ ।
ખેચરી ખડ્ગિની ચક્રહસ્તા શુલવિધારિણી॥ ૧૩॥
સુબાણા શક્તિહસ્તા ચ પાદસઞ્ચારિણી પરા ।
તપઃસિદ્ધિપ્રદા દેવી વીરભદ્રસહાયિની॥ ૧૪॥
ધનધાન્યકરી વિશ્વા મનોમાલિન્યહારિણી ।
સુનક્ષત્રોદ્ભવકરી વંશવૃદ્ધિપ્રદાયિની॥ ૧૫॥
બ્રહ્માદિસુરસંસેવ્યા શાઙ્કરી પ્રિયભાષિણી ।
ભૂતપ્રેતપિશાચાદિહારિણી સુમનસ્વિની॥ ૧૬॥
પુણ્યક્ષેત્રકૃતાવાસા પ્રત્યક્ષપરમેશ્વરી ।
એવં નામ્નાં ભદ્રકાલ્યાઃ શતમષ્ટોત્તરં વિદુઃ॥ ૧૭॥
પુણ્યં યશો દીર્ઘમાયુઃ પુત્રપૌત્રં ધનં બહુ ।
દદાતિ દેવી તસ્યાશુ યઃ પઠેત્ સ્તોત્રમુત્તમમ્॥ ૧૮॥
ભૌમવારે ભૃગૌ ચૈવ પૌર્ણમાસ્યાં વિશેષતઃ ।
પ્રાતઃ સ્નાત્વા નિત્યકર્મ વિધાય ચ સુભક્તિમાન્॥ ૧૯॥
વીરભદ્રાલયે ભદ્રાં સમ્પૂજ્ય સુરસેવિતામ્ ।
પઠેત્ સ્તોત્રમિદં દિવ્યં નાના ભોગપ્રદં શુભમ્॥ ૨૦॥
અભીષ્ટસિદ્ધિં  પ્રાપ્નોતિ શીઘ્રં વિદ્વાન્ પરન્તપ ।
અથવા સ્વગૃહે વીરભદ્રપત્નીં  સમર્ચયેત્॥ ૨૧॥
સ્તોત્રેણાનેન વિધિવત્ સર્વાન્ કામાનવાપ્નુયાત્ ।
રોગા નશ્યન્તિ તસ્યાશુ યોગસિદ્ધિં  ચ વિન્દતિ॥ ૨૨॥
સનત્કુમારભક્તાનામિદં સ્તોત્રં પ્રબોધય॥
રહસ્યં સારભૂતં ચ સર્વજ્ઞઃ સમ્ભવિષ્યસિ॥ ૨૩॥
ઇતિ શ્રીભદ્રકાલ્યષ્ટોત્તરશતનામસ્તોત્રં સમ્પૂર્ણમ્ ।

